
Inatsisartut aalajangiiffigisassaattut siunnersuut Naalakkersuisut peqquneqassasut, Kalaallit 

Nunaannut aqqusinikkut angallannermut inatsi allanngortinnissaa pillugu Rigsmyndighed-

mut saaffiginnissasut, qamuteralannut ingerlatsisinnaanermut 16-nik ukioqarsimanissamut 

inissinneqarnissaanik. 

(Inatsisartunut ilaasortaq Jens-Frederik Nielsen, Demokraatit) 

 

Siullermeerinninneq 

Naleqqamiit Inatsisartunut ilaasortaq Jens-Frederik Nielsen, Demokraatit, siunnersuutaanut 

qutsaviginiarparput. 

 

Naleqqamiit maluginiakkatta ilarivaat nunatsinni ineriartupiloorneq. 

Sisimiut Kangerlussuullu akornani qamuteralannik ingerlaarneq arlalippassuit misileriissavaat. 

Qeqertarsuarmukaraanni Kangerluup tungaanut aamma aqqut nuannersinnaaqisoq, qularinngilara 

sineriap sinnera aamma ingerlaarfigissallugu aqqutinik pilissuaq. 

Takornarialerinermi nunaqavissut illersorniarlugit oqallinnermi eqqartorneqarpoq takornarissat 

qamuteralannik aamma angalaffii nunatsinni isorartoqisumi. 

 

Naleqqami Demokraatit siunnerfiat isumaqatigaarput. Nunarput ineriartornermut katataanissaa 

aarleqqutigalugu. 

Atuisartut nunatsinni pingasunut agguataarneqarsinnaapput. 

Sunngiffimmi atuisut. 

Sulinerminnut atuisut. 

Takornarissat. 

 

Nunat allat qiviaraanni, meeqqat 10 aamma 14 akornani ukiullit akuerineqartarput, inersimasumik 

nakkutigineqarlutik1. Aap misilitsinneqarlutik, immaqa uffa periarfissaasinnaasoq nunatsinni. 

                                                           
1 https://www.snowmobilecourse.com/usa/newyork/snowmobile-laws.aspx 

Tassani aamma periarfissaavoq 13-ileereersimaguit inersimasumik ingiaqateqarlutit qamuteralannik 

ingerlaarnissat. 

USA-mi illoqarfik alla, Vermont, aamma akuersissuteqarluni 12-inik ukiullit qamuteralannik 

ingerlaarsinnaapput. 16 inorlugit ukiullit inersimasumik ilaqassallutik2. 

Soorunami piumasaqaatit qiviarneqartariaqarput. Sillimmasiisarneq angajoqqaasullu 

akisussaatinneqartarnerat 15-inik inorlugit ukiulinnut aamma nipilersoqataavoq. 

 

Nunarput ukiup annertunersaa apisartoq, tulluartutut Naleqqamiit isigaarput inuusunnerumaat 

periarfississallugit qamuteralaanik ingerlatsisinnaanngorlugit. Sulinermuuppat, sunngiffimmiuppat 

takornariaappataluunniit. 

 

Nangaanartoqartinngilarpulli oqassalluta qamuteralaat scooterinit allaaneroqisut. Illoqarfiup iluani 

killilersuineq nunani allani aamma atortarpaat. Taamaammat illoqarfiit anginerit iluani 

ulurianaateqarsinnaappat, naleqqamiit ammaffigaarput illoqarfiit ataasiaakkaat, aqqusinerminni 

killilersuisinnaanerat. 

 

Taamatuttaat aamma Naleqqamiit maluginianngitsuunngilarput ulluinnarni 4-hjulerinik 

taaneqartartut, inuusunnerumaanik aqunneqarsinnaanerat. Taakku aamma illoqarfiit anginerit 

aqqutaat avataaniitillugit aamma ineriartortinnissaanut kaammattuutigaarput ataatsimiititaliaq 

suleqqullugu. 

 

Taamatut Naleqqamiit qulequtaa allanngunngikkaluarlungu, ataatsimiititaliami assersuutit 

atorneqartut ilannguteqquvagut ataatsimiititaliap suliaanut. 

 

Taamatut Naleqqamiit oqaaseqarluta siunnersuut ataatsiminiititaliamut susassaqartumut 

ingerlateqqinnissaa inassutigaarput. 

                                                           
2 https://dmv.vermont.gov/sites/dmv/files/documents/VN-035-Snowmobile_Manual.pdf 


